
ZYRA E KRYETARIT

KËSHILLI  KOMUNAL PËR SIGURI NË BASHKËSI

	Nr.Prot.
	02/2019

	Për:
	Kryesuesin e Kuvendit të Komunës së Suharekës- z. Bexhet KUÇI

	Nga:
	Kryetari i Komunës nё Suharekës, njёherit Kryesues i KKSB-sё

	Lënda:
	Informatë për aktivitet e KKSB-së, për 6 mujorin e dytë të vitit 2019 

	Datë:
	08.01.2020


Nga takimet e Këshillit Komunal për Sigurinë e Bashkësive (KKSB), nё Komunën e Suharekës, të paraparë sipas Udhëzimit Administrativ të nënshkruar nga Ministria e Punëve të Brendshme dhe Ministria e Administrimit të Pushtetit Lokal 27/2012, MPB dhe 03/2012, MAPL për themelimin e Këshillave Komunale për Siguri në Bashkësi KKSB, ju dërgojmë këtë:

I N F O R M A T Ё
Pas konstituimit tё organeve tё Komunës nё Suharekë, tё daluar nga zgjedhjet lokale tё vitit 2017, Kuvendi i Komunës nё muajin shkurt tё vitit 2018, ka themeluar Këshillin Komunal për Siguri në Bashkësi (KKSB-në), konform Ligjeve dhe akteve tjera nënligjore tё aplikueshme nё Republikën e Kosovës, si organ këshillues për çështjet e sigurisë në bashkësi me përfaqësim të gjerë të të gjitha komuniteteve dhe përfaqësues të shoqërisë civile. 
Këshilli Komunal për Siguri në Bashkësi (KKSB-ja) për periudhën korrik-dhjetor tё vitit 2019, ka mbajtur tri (3) takime të rregullta dhe ato konform planit të veprimit të miratuar nga Kuvendi i Komunës së Suharekës.

Në këto takime kanë marrë pjesë kryesisht shumica e anëtarëve të Këshillit të (KKSB-së).
Në takimin e katërt (4) të rregullt të mbajtur me datën 28.08.2019, tema diskutimi kanë qenë:
· Trajtimi i mbrojteve të pyjeve nga dëmtuesit ilegal; 

· Vetëdijesimi nga minat dhe mjeteve tjera të pashpërthyera nga lufta;
· Diskutimi lidhur me shqetësimin e personave me nevoja të veçanta; 
· Shqyrtimi dhe analizimi i shenjëzimit të rrugëve nëpër qytetin e Suharekës;
· Informatë dhe analizë nga policia e Suharekës për çështjen e vjedhjeve dhe sigurisë së përgjithshme; 

Mbrojtja e pyjeve është problem, kemi marrë 104 vendime nga gjykata për dënimet e shqiptuara për kundervajtësit e pyjeve, dëmtues të pyjeve kemi në Budakovë nga personat e fshatrave të Komunës së Ferizajit kemi pas edhe akcione në bashkëpunim me policinë.
Si konkluzione apo rekomandim nga ky takim ka dalë që: drejtoria e bujqësisë e Suharekës dhe e Ferizajt të bashkëpunojnë pasi që ka dëmtues edhe nga Ferizaji me qëllim të marjes së masave për parandalimin e kësaj dukurie.
Konkluzion tjetër apo rekomandim nga ky takim ka dalë: të bëhet kërkesë në FSK, që në tri shkollat e mesme dhe në fshatin Duhël dhe Bllacë të mbahen ligjërata me qellim të vetëdijesimit të nxënësve nga mjetet e rrezikshme.
Konkluzion i radhës nga ky takim ka dalë; Drejtoria e inspeksionit se bashku me policinë të dalin ne terren dhe të bëjnë largimin e të gjitha gjerave apo gjësendeve që pronaret e bizneseve i kanë vendosur në hapësirat publike ku janë të dedikuar për lëvizjen e lirë të qytetareve, me theks të veqantë për personat me nevoja të veçanta.
Poashtu konkluzion tjetër apo rekomandim nga ky takim ka dalur; Çështja e shenjezimit të rrugëve të bëhet sipas standardeve në formë vertikale dhe horizontale një rëndësie e veçanet ti kushtohet vendeve qe paraqesin rrezik afër shkollave. 

Për të parë një gjendje te sigurisë mund t`u them që në disa vepra kryesore dhe serioze që shqetësojnë qytetarët dhe ne si organ i sigurisë siç janë vjedhjet e rënda dhe vjedhjet, kemi një rënie nga viti ne vit dhe me një zbulueshmëri të kënaqshme të këtyre rasteve.
Si konkluzione apo rekomandim nga ky takim, ka dalur: që të rritet edhe më shumë bashkëpunimi i policisë me qytetarët për të parandaluar dhe zbuluar autorët e vjedhjeve si dhe për çështje të komunikacionit, të merren masa më rigoroze ndaj shkelësve të rregullave por gjithmonë brenda suazave tё ligjeve ekzistuese.
Në takimin e pestë (5) të rregullt të mbajtur me datën 16.10.2019, tema diskutimi kanë qenë:

· Hartimi i programeve që stimulon angazhimin vullnetar në aktivitetet në qështjet që i preokopojnë drejtpërdrejt qytetarët;
· Siguria në trafik; 
· Raportimi dhe parandalimi i dhunës në familje;
· Rritja e vetëdijësimit të qytetarëve lidhur me natyrën e krimeve, parregullsitë dhe sjelljet e dhunshme në komunitetin lokal; 

Konkluzion apo rekomandim nga ky takim ka dalë; çdo anëtar i KKSB-së  të bashkëpunojë me komunën, të hartoj programe që stimulojnë angazhimin vullnetar në aktivitetet në qështje që i preokopojnë drejtpërdrejt njerëzit.
Konkluzioni i radhës nga ky takim ka qenë: Policia e Kosovës të marrin aksione më të shpeshta në matjen e shpejtësisë së automjeteve si dhe të bëjnë kontrolla të vazhdueshme në qytetin e Suharekës, me qellim të zhbllokimit të trotuareve nga parkimet e automjeteve, në vendet e pa lejuar për parking.
Policia e Kosovës, Prokuroria dhe Gjykatat e ka ngrit nivelin më të lartë angazhimin për parandalimin e rasteve të dhunës në familje, megjithatë kjo çështje është ende shqetësuese dhe evidente në Komunën tonë.

Konkluzione apo rekomandim nga ky takim ka dalë: që të organizohet një tryezë dhe të diskutohet me mekanizmat kryesorë, që të merren masa adekuate për parandalimin e dhunës në familje.
Tjetër konkluzion apo rekomandim nga ky takim ka dalë që të gjitha institucionet shtetërore dhe udhëheqësit e bashkësive fetare si dhe OJQ-të, të angazhohen për vetëdijësimin e qytetrarëve lidhur me natyrën e krimeve, parregullsitë dhe sjelljet e dhunshme në komunitetin lokal. 
Në takimin e gjashtë (6) të rregullt të mbajtur me datën 13.12.2019, tema diskutimi kanë qenë:
· Vetëdijesimi për rrezikun e përdorimit të mjeteve piroteknike;

· Identifikimi i vendeve ku dyshohet se të rinjtë tanë përdorin substanca narkotike;

· Përgatitja e planit të veprimit për vitin 2020;

Konkluzion apo rekomandim nga ky takim ka dalë: që komuna të dal me një komunikatë për mediat për sqarimin dhe rrezikun qe paraqesin mjetet piroteknike si dhe kohën e shitjes dhe përdorimit të tyre dhe se prej ciles moshë lejohet t`u shiten mjete piroteknike si dhe të caktohet një lokacion se ku munden ato te shiten.
Gjithashru konkluzion tjetër apo rekomandim nga ky takim ka dalë: që të rritet edhe më shumë bashkëpunimi i policisë me qytetarët dhe Policia me rroba civile të frekuentojnë vendet ku dyshohet se të rinjët po veprojnë në përdorimin e substancave narkotike.
Me respekt!
                                                               Kryetari i Komunës                                                      

